ԾՐԱԳԻՐ
Երևանի խամաճիկների պետական թատրոնում ըստ Վ. Սարոյանի «Տարեկանի արտում» բեմադրության իրականացման
· Կազմակերպության անվանումը
                     «Երևանի խամաճիկների պետական թատրոն»  ՊՈԱԿ
· Կազմակերպության գտնվելու վայրը
«Կոնվերս բանկ»   ՓԲԸ   ՀՀ /1930000799240100, ՀՎՀՀ 01506901,             ք. Երևան, Մաշտոցի 43, հեռ. 56-24-50
· Ծրագրի անվանումը
Վ. Սարոյան, «Տարեկանի արտում»
«Երևանի խամաճիկների պետական թատրոն» ՊՈԱԿ-ը իր գործունեությունը սկսել  է 1987թ.` իր վրա կրելով հանդիսատեսին, մասնավորապես մանուկ հանդիսատեսին, որոշակի մշակութային դաստիարակության ուղղորդելու խնդիր: Սակայն թատրոնն ունի նաև ներկայացումներ, որոնք ուղղված են ավելի բարձր տարիքի հանդիսատեսին, մասնավորապես մեծահասակներին: 
· Բովանդակությունը 
Վ. Սարոյան, «Տարեկանի արտում»
               Վ. Սարոյանի «Տարեկանի արտում»  ներկայացման բեմականացումը հիմնված է Վ. Սարոյանի մի շարք ստեղծագործությունների վրա: 
               Ով  է մարդը,  որտեղից  է գալիս, որն  է նրա առաքելությունը, մեղավոր է  արդյոք  իր  գործած մեղքերի համար: Այս հարցի յուրօրինակ սարոյանական պատասխանը, կարծում ենք, այս ներկայացման  հիմնական  ասելիքն  է, գրողի կարծիքը, որը սիրում է մարդուն` անկախ նրա սոցիալական վիճակից  ու որքան էլ հակասական թվա` անկախ նրա գործած մեղքից, հանցանքից: Ծնվում  է մարդը, որին տրված է որոշակի առաքելություն, որոշակի ճակատագիր, որոշակի խնդիրներ... Եվ նա ստիպված  է լուծել դրանք` անկախ ամեն ինչից, անկախ սեփական կարծիքից ու մոտեցումից... իսկ ընդհանրապես... ընդհանրապես մարդը բարի  է ու եթե ինչ-որ  բան, ինչ-որ տեղ այնպես չէ, ապա այդ ամենը շտկելու կարիք կա...

          Վարկածի հեղինակ  և  բեմադրող  ռեժիսոր` Արմեն  Էլբակյան
          Նկարիչ` Մարտիրոս  Բադալյան
          Երաժշտական ձևովորումը` Լևոն Խաչատրյանի
· Համաշխարհային գրականության մեջ պակասում է բարությունը. սրա պակասն առկա  է նաև ժամանակակից հասարակության մեջ: Սարոյանը, կարծում ենք,  ոչ միայն ամերիկյան, այլև համաշխարհային գրականության ամենամարդկայինն  ու բարին   քարոզող  ստեղծագործողներից  է: 
· Նպատակը 
Խամաճիկների  թատրոնը նպատակ ունի սպասարկել թե մեծահասակ և թե մանկահասակ հանդիսատեսին` քարոզելով բարին, մարդկայինը: Մեծահասակներին  ուղղված ներկայացումների պակասը առկա  է: Այս բացը լրացնելու համար Խամաճիկների թատրոնի գեղարվեստական խորհուրդը որոշեց բեմադրել հենց  Վ.  Սարոյանի  ստեղծագործությունների հիման վրա  կառուցված ներկայացում` գտնելով,  որ այն առավել  համոզիչ  է ու ընկալելի   թե՛ ոճական և թե՛ գեղարվեստական առումով, նաև հոգեհարազատ`  տարբեր տարիքային խմբի հանդիսատեսի  համար:
· Անցկացման վայրը 
Ներկայացումը  իրականացվելու  է «Երևանի խամաճիկների պետական թատրոն» ՊՈԱԿ-ում:
· Անցկացման ժամկետը 
Տվյալ ներկայացումը ընդգրկվելու  է թատրոնի խաղացանկում  դեկտեմբեր ամսից:

· Ակնկալվող արդյունքները 
Ներկայացումը  նախատեսված  է պատանի և  մեծահասակ  հանդիսատեսի համար:

  Համոզված ենք, որ այս ներկայացումը կարող է դառնալ «Երևանի խամաճիկների պետական թատրոն» ՊՈԱԿ-ի ներկայացումներից հաջողվածներից մեկը, մասնավորապես այն առումով, որ այն ուղորդված է հանդիսատեսի այն խմբին, որի պակասը  խաղացանկում առկա  է: 















